
Священник: Мир всем. 

Чтец: И ду́хови твоему́. 

Диакон: Прему́дрость. 

 

Чтец: Прокимен, глас 3: По́йте Бо́гу на́шему, по́йте, / 

по́йте Царе́ви на́шему, по́йте. 

Лик: По́йте Бо́гу на́шему, по́йте.... 

Чтец: Вси язы́цы, восплещи́те рука́ми, воскли́кните 

Бо́гу гла́сом ра́дования. 

Лик: По́йте Бо́гу на́шему, по́йте.... 

Чтец: По́йте Бо́гу на́шему, по́йте. 

Лик: по́йте Царе́ви на́шему, по́йте. 

Диакон: Прему́дрость. 

 

Чтец: К Колосса́ем посла́ния свята́го Апо́стола Па́вла 

чте́ние. 

И паки диакон: Во́нмем. 

Чтец: Бра́тие, благодаря́ще Бо́га и Отца́, призва́вшаго 

вас в прича́стие насле́дия святы́х во све́те. Иж́е 

изба́ви нас от вла́сти те́мныя и преста́ви в Ца́рство 

Сы́на любве́ Своея́, о Не́мже и́мамы избавле́ние 

Кро́вию Его́ и оставле́ние грехо́в. И́же есть о́браз 

Бо́га неви́димаго, перворожде́н всея́ тва́ри. Я́ко о 

Нем создана́ бы́ша вся́ческая, я́же на небеси́, и я́же 

на земли́, ви́димая и неви́димая, а́ще Престо́ли, а́ще 

Госпо́дствия, а́ще Нача́ла, а́ще Вла́сти, вся́ческая Тем 

и о Нем созда́шася. И Той есть пре́жде всех, и 

вся́ческая в Нем состоят́ся. И Той есть глава́ те́лу 

Це́ркве, И́же есть нача́ток, перворожде́н из ме́ртвых, 

я́ко да бу́дет во всех Той пе́рвенствуя.   

 (Зач. 250., Кол.1:12-18) 

Brüder, Dankt dem Vater mit Freude! Er hat euch fähig 

gemacht, Anteil zu haben am Los der Heiligen, die im Licht 

sind. Er hat uns der Macht der Finsternis entrissen und 

aufgenommen in das Reich seines geliebten Sohnes. Durch 

ihn haben wir die Erlösung, die Vergebung der Sünden. Er 

ist das Ebenbild des unsichtbaren Gottes, der Erstgeborene 

der ganzen Schöpfung. Denn in ihm wurde alles erschaffen 

im Himmel und auf Erden, das Sichtbare und das 

Unsichtbare, Throne und Herrschaften, Mächte und 



Gewalten; alles ist durch ihn und auf ihn hin geschaffen. Er 

ist vor aller Schöpfung, in ihm hat alles Bestand. Er ist das 

Haupt des Leibes, der Leib aber ist die Kirche. Er ist der 

Ursprung, der Erstgeborene der Toten; so hat er in allem 

den Vorrang. 

Священник: Мир ти. 

Чтец: И ду́хови твоему́. 
Диакон: Прему́дрость. 
Чтец: Аллилу́иа. Аллилу́иа. Аллилу́иа, глас 3. 

Лик: Аллилу́иа. Аллилу́иа. Аллилу́иа. 

Чтец: На Тя, Го́споди, упова́х, да не постыжу́ся во век. 

Лик: Аллилу́иа. Аллилу́иа. Аллилу́иа. 

Чтец: Бу́ди ми в Бо́га Защи́тителя и в дом 

прибе́жища, е́же спасти́ мя. 

Лик: Аллилу́иа. Аллилу́иа. Аллилу́иа. 

 


